
«La relaziun persunala è
fundamentala per l’emprender»
Mintgin da nus ha gì tozzels magisters en sia vi-
ta. Quant impurtanta è la relaziun che nus
avain (gì) cun quels?

En noss’uffanza passentain nus circa 
uschè bler temp en scola sco a chasa. La 
relaziun persunala cun noss magisters 
lascha pia senza dubi enavos fastizs – po-
sitivs ubain era negativs. Quant impur-
tanta è ina buna relaziun? Èella indispen-
sabla ubain gist «nice to have»? Tge sa la 
scienza davart l’influenza da talas rela-
ziuns sin l’emprender da l’uffant? Quant 
conscients èn magisters da l’influenza che 
la relaziun persunala ha sin l’emprender?
La «Marella» ha tschentà questas dumon-
das a dudesch pedagogas e pedagogs. 
Els/ellas raquintan da lur experientschas 
persunalas e portan exempels. 

